
Kapping hevur verið 
millum næmingar í 
miðnámsskúlunum 
í Føroyum. Tað ráddi 
um at finna mest 
møguliga olju og vinna 
pening í einum teldu­
spæli, nevnt Oil-Sim

Elin Maria Olsen & Anita 
Samuelsen, praktikantar

Seinnapartin í gjár vóru vinn­
ararnir í Oil-Sim kappingini 

kunngjørdir. Reidar Nónfjall, 
stjóri á Føroya Handilsskúla, 
greiddi frá hvat kappingin 
var um, og hvussu hon hevði 
gingist.

Bólkar við næmingum á 
Føroya Handilsskúla hava 
klárað at fingið 1., 2. og 
4. plássið, og ein bólkur úr 
Føroya Studentaskúla fekk 
3. pláss.

Kappingin var hørð, men 
alla tíðina lá Bólkur 1 úr F1 
flokkinum á Føroya Handils­
skúla fremst. Men tá hálvur 
tími restaði byrjaði Bólkur 

2 at hála inn á Bólk 1, og 
tá bara fýra minuttir áðrenn 
kappingin endaði, tók Bólk­
ur 2 seg fram um Bólk 1 og 
legði seg á odda.

Sostatt gjørdist vinnaralið­
ið Bólkur 2 í F1 á Handils­
skúlanum í Tórshavn. Bólk­
urin var bara mannaður av 
gentum, og tær vóru: Elisa­
beth Á.Clementsen, Durita 
Johansen og Guðrið Jac­ob­
sen.

Genturnar vunnu við at 
gera íløgur í virkið hjá Bólki 
1, og tá bert fýra minuttir 

vóru eftir,  fingu tær ein av 
hinum bólkunum at stuðla 
teimum, við at geva sær 50 
mió.$, so tær kundu byrja 
at bora eftir olju, og tað var 
avgerandi í síðsta enda.

Genturnar vunnu 5000 

kr. og eina ferð til London, 
har tær skulu kappast víðari 
við fleiri øðrum londum. 
Tað verður so ikki fyrrenn 
í januar mánaði 2007.

Í samband við at flokkurin 
á Føroya Handilsskúla klár­

aði seg so væl, hevur skúlin 
skipað fyri námsferð til 
Gjáar, har allar útreiðslur 
verða rindaðar av Føroya 
Handilsskúla.

Tríggjar gentur 
vunnu oljukapping

Dreingirnir lógu fremstir alla kappingina, men tá bara fýra minuttir restaðu til kappingin var 
liðug, yvirhálaðu genturnar og endaðu omaná. Aftast frá vinstru: Elisabeth Á. Clementsen, 
Durita Johansen og Guðrið Jacobsen. Fremst frá vinstru: Jákup Berg, Hjørtur K. Justinussen, 
Hallur Djurhuus og Bjartur Hjaltalin 

